
ក្លិនដែលបណ្តាលមកពីការកំពប់ប្រេងរបស់ក្រុមហុ៊ន BP  
 ប្រជាពលរដ្ឋដែលរស់នៅតាមបណ្តោយឆ្នេរឈូងសមុទ្រ 

កំពុងមានការព្រួយបារម្ភអំពីក្លិនផ្សេងៗ ដែលបណ្តាលមកពី ការកំពប់ប្រេងរបស់ក្រុមហុ៊ន BP 
ហើយក៏ព្រួយបារម្ភថាតើក្លិនទាំងនេះ ប៉ះពាល់ដល់ការដកដង្ហើមឬអត់។ 
ប្រជាពលរដ្ឋខ្លះ នៅតាមបណ្តោយឆ្នេរ បានរាយការណ៏អំពីក្លិនផ្សេងៗ 
ហើយកំពុងធ្វើឱ្យឈឺភ្នែក ច្រមុះ ឬបំពង់ក ចង់ក្អួត ឬឈឺក្បាល។  

 

 EPA និង CDC កំពុងព្រួយបារម្ភអំពីក្លិនផ្សេងៗ និងផលប៉ះពាល់ដល់សុខភាព 
ដែលកើតចេញពីសារធាតុពុល ដែលនាំ ឱ្យមាននូវក្លិនទាំងនេះ។ 
ជាពិសេស យើងមានការព្រួយបារម្ភអំពីសារធាតុពុលទាំងឡាយ 
ដែលអាចអណ្តែតមកដល់ឆ្នេរ ពីការការឆេះប្រេង និងសារធាតុពុល 
ដែលអាចហួតពីការកំពប់នេះ ដោយសារវារសាត់អណ្តែតកាន់តែមកជិតឆ្នេរ ដែល  
ធ្វើឱ្យប៉ះពាល់យ៉ាងធ្ងន់ធ្ងរដល់ប្រជាពលរដ្ឋ ដែលរស់នៅតាមបណ្តោយឆ្នេរ។  

 

 ចាប់តាំងពីចុងខែមេសា EPA បាននិងកំពុងត្រួតពិនិត្យមើលខ្យល់ 
នៅទីកន្លែងជាច្រើនតាមបណ្តោយឆ្នេរឈូងសមុទ្រ 
ដើម្បីរកមើលសារធាតុពុលផ្សេងៗ ដែលមានពាក់ព័ន្ធនឹងផលិតផលប្រេងកាត 
និងពីការឆេះប្រេងនៅឯសមុទ្រ។ ការត្រួត ពិនិត្យខ្យល់របស់ EPA មកដល់ពេលនេះ 
បានរកឃើញថា កម្រិតគុណភាពខ្យល់សម្រាប់អូហ្សូន និងចុណ្ណភាគ គឺមាន 
សភាពធម្មតានៅតាមបណ្តោយឆ្នេរឈូងសមុទ្រ សម្រាប់ពេលនេះនៃឆ្នាំនេះ 
ហើយសារធាតុដែលបណ្តាលឱ្យមានក្លិន ទាក់ទងនឹងផលិតផលប្រេងកាត 
ក៏កំពុងត្រូវបានគេរកឃើញថាមាននៅកម្រិតទាបផងដែរ។ របាយការណ៏នេះ សង្ខេប 
ព័ត៌មានដែលមាននៅពេលនេះ។ យើងកំពុងបន្តធ្វើការប្រមូលមូលដ្ឋានព័ត៌មានរបស់យើង។  

 

 មជ្ឈមណ្ឌលសម្រាប់ត្រួតពិនិត្យ និងបង្ការជម្ងឺ (CDC) 

បានពិនិត្យមើលលទ្ធផលនៃកិច្ចខិតខំប្រឹងប្រែងប្រមូលសំណាក របស់ EPA 
ហើយបានប្រើប្រាស់ព័ត៌មានអំពីផលប៉ះពាល់ខាងសុខភាពទំនងជាសម្រាប់រយៈពេលខ្លី និងវែង 
ដែលពាក់ ព័ន្ធនឹងសារធាតុគីមីទាំងនេះ 
ដើម្បីកំណត់ថាតើសារធាតុពុលដែលមានក្នុងខ្យល់នេះ 
ត្រូវបានគេរំពឹងថានឹងបណ្តាលឱ្យមាន បញ្ហាសុខភាពឬអត់។ កម្រិតនៃសារធាតុពុលខ្លះ 
ដែលគេបានរាយការណ៏មកដល់ពេលបច្ចុប្បន្ននេះ អាចបណ្តាលឱ្យឈឺ ភ្នែក ច្រមុះ ឬបំពង់ក 
ឬឈឺក្បាល 



Odors Complaints Fact Sheet.663315_Khmer 

 

បុ៉ន្តែគេមិនគិតថាវាធ្ងន់ធ្ងរល្មមដែលនឹងបណ្តាលឱ្យមានគ្រោះថ្នាក់រយៈពេលយូរឡើយ
។ ផលប៉ះពាល់ទាំងនេះ គួរតែបាត់បង់ទៅវិញ នៅពេលដែលកម្រិតនៃសារធាតុពុលថយចុះ 
ឬនៅពេលដែលបុគ្គលនោះ ចាក ចេញពីតំបន់នោះ។ កម្រិតទាបនៃសារធាតុពុល 
ដែលគេបានរកឃើញ មិនត្រូវបានគេរំពឹងថានឹងបណ្តាលឱ្យមានគ្រោះថ្នាក់ 
រយៈពេលយូរឡើយ។ យើងនឹងបន្តពិនិត្យមើលខ្យល់បរិយាកាស 
ហើយបើសិនជាយើងចាប់ផ្តើមឃើញមានកម្រិតជាតិពុល ខ្ពស់ជាងមុន 
យើងនឹងជូនដំណឹងបន្ថែមដល់សាធារណជនឱ្យបានជ្រាប។ 
សម្រាប់ព័ត៌មានថ្មីៗបំផុតអំពីគុណភាពខ្យល់ និង ទិន្នន័យត្រួតពិនិត្យ 
តាមបណ្តោយឆ្នេរឈូងសមុទ្រ សូមចូលមើលវែបសាយ www.epa.gov/bpspill/air.html ។ 

 

 មើលព័ត៌មានថ្មីៗបំផុតអំពីគុណភាពខ្យល់ តាមបណ្តោយឆ្នេរឈូងសមុទ្រ ។  
 

ក្លិនខ្លះៗ និងសារធាតុគីមី ដែលគេកំពុងរកឃើញនៅក្នុងតំបន់ មានដូចខាងក្រោមៈ  
 

 ក្លិន ''សុ៊តស្អុយ''  
o បើសិនជាអ្នកធំុក្លិន ''សុ៊តស្អុយ'' អ្នកអាចធំុក្លិនអី៊ដ្រូសែនសុ៊លហ្វាត (H2S) ។ 

o កម្រិតនៃ H2S ដែលគេបានរាយការណ៏មកដល់ពេលបច្ចុប្បន្ននេះ 
អាចបណ្តាលឱ្យមានអារម្មណ៍ខឹងមួម៉ៅ បុ៉ន្តែ 
ដូចបានជម្រាបខាងលើរួចមកហើយថា ឥទ្ធិពលទាំងនេះ គួរតែបាត់ទៅវិញ 
នៅពេលដែលកម្រិត H2S មានការ ថយចុះ 
ឬនៅពេលដែលបុគ្គលនោះចាកចេញពីតំបន់។  

o នៅពេលដែល H2S មានពាក់ព័ន្ធជាមួយនឹងប្រេង និងការយកឧស្ម័នធម្មជាតិ 
វាក៏ចេញមកពីរោងចក្រចំរ៉ាញ់ ទឹកស្អុយ និងភក់ផងដែរ។ ពីព្រោះគេអាចឃើញ H2S 

តែនៅតាមក្បាលមូ៉និទ័រមួយៗ ជាលក្ខណៈមិនទៀងទាត់ នេះបង្ហាញថា H2S 

គឺទំនងជាចេញមកពីប្រភពក្នុងតំបន់ ដែលនៅក្បែរក្បាលមូ៉និទ័រ ជាជាងមកពីការកំពប់ 
ប្រេង។ យើងមិនដឹងពីប្រភពជាក់លាក់នៃ H2S ទេ នៅតាមតំបន់ទាំងនេះ។  

 

 ក្លិន ''ដូចនៅស្ថានីយ៍ប្រេងឥន្ទនៈ''  
o បើសិនជាអ្នកធំុក្លិនដូចនៅ ‘ស្ថានីយ៍ប្រេងឥន្ទនៈ’ – ក្លិនដែលអ្នកអាចធំុ 

នៅពេលអ្នកចាក់សាំងឡាន  – 

វាអាចជាសមាសធាតុសរីរាង្គដែលហើរ ឬ VOCs ។ 

o VOCs ដែលមានសារធាតុពុលសំខាន់បំផុតនៅក្នុងប្រភេទប្រេងជាច្រើន គឺបង់ហ្សែន 
តូលុយអី៊ន អេទីលបង់ហ្សែន និង ហ្សី៉ឡែន។  

o ការប៉ះពាល់ជាមួយនឹងកម្រិតទាបនៃ VOCs អាចបណ្តាលឱ្យឈឺភ្នែក ច្រមុះ បំពង់ក 
និងស្បែក មួយរយៈពេល ខ្លី។ វាក៏អាចផងដែរថា អ្នកដែលមានរោគហឺត 
អាចប្រឈមខ្លាំងជាមួយនឹងឥទ្ធិពលនៃ VOCs ដែលបានស្រូប ចូលនេះ។ ក្លិន VOC 

អាចធ្វើឱ្យអ្នកឈឺក្បាល ឬឈឺក្រពះ បុ៉ន្តែគេមិនរំពឹងថានឹងបណ្តាលឱ្យមាន 
ផលប៉ះពាល់ ដល់សុខភាពរយៈពេលយូរឡើយ។ បើសិនជាអ្នកងាយទទួលរងពី VOCs 
អ្នកគួរតែស្ថិតនៅក្នុងផ្ទះ ដើម្បីឱ្យ កាត់បន្ថយការប៉ះពាល់ជាមួយវា 
អ្នកគួរបិទបង្អួច ទ្វារ ហើយដាក់ម៉ាសី៊នត្រជាក់របស់អ្នកក្នុងមូ៉ដដែលបំភាយ 
ឡើងវិញ។ ក្លិននេះ អាចកើនឡើង បើសិនជាខ្យល់ ឬអាកាសធាតុប្រែប្រួល។  

o ទិន្នន័យចាស់ៗ អំពីការកំពប់ប្រេង បង្ហាញថា VOCs គឺទំនងជាហួត បំបែកខ្លួន 
ហើយ/ឬមានប្រតិកម្មយ៉ាងឆាប់ រហ័ស បន្ទាប់ពីប្រេងប៉ះជាមួយនឹងផ្ទៃទឹក។  

o បច្ចុប្បន្ននេះ យើងកំពុងធ្វើការវាស់ស្ទង់កម្រិតដ៏ទាបនៃ VOCs ។ 
យើងនឹងបន្តត្រួតពិនិត្យមើលខ្យល់ ហើយ 
បើសិនជាយើងចាប់ផ្តើមរកឃើញកម្រិត VOC ដែលអាចបណ្តាលឱ្យគ្រោះថ្នាក់ 
យើងនឹងជូនដំណឹងបន្ថែមដល់ សាធារណជនឱ្យបានជ្រាប។ 
សម្រាប់ព័ត៌មានថ្មីៗបំផុតអំពីគុណភាពខ្យល់ និង ទិន្នន័យត្រួតពិនិត្យ 
តាមបណ្តោយឆ្នេរឈូងសមុទ្រ សូមចូលមើលវែបសាយ www.epa.gov/bpspill/air.html 
។ 

 

 ក្លិន “ដូចប្រេង” ឬ “ដូចជ័រកៅសូ៊ចាក់ថ្នល់”  

o ព័ត៌មានដែលយើងទទួលបានគិតមកដល់ពេលនេះ បង្ហាញថា 
មានសារធាតុគីមីដែលនៅមាននៅក្នុងប្រេង នៅលាយឡំនឹងអាកាសធាតុ 
ដែលគេស្គាល់ថាជាសមាសធាតុសរីរាង្គដែលហើរពាក់កណ្តាល (ឬ SVOCs) 

ហើយសំខាន់ពួកវាជាអ្នកបង្កឱ្យមាន ''ក្លិនដូចប្រេង'' ។  
 

EPA កំពុងតែត្រួតពិនិត្យរកមើល VOCs នៅតាមបណ្តោយឆ្នេរ ដើម្បីគណនាចំនួននៃ SVOCs 

នៅក្នុងខ្យល់ ដើម្បីកំណត់ថាតើ វាអាចមានក្នុងកម្រិតមួយដែលគ្មានសុវត្ថិភាពឬអត់។ 
ទិន្នន័យទាំងនេះ មានចុះផ្សាយនៅលើវែបសាយ www.epa.gov/bpspill/air.html ។ 

 

 ខណៈដែលយើងទទួលបានព័ត៌មានអំពី SVOCs ជាក់លាក់ណាមួយ 
យើងនឹងផ្តល់ព័ត៌មានបន្ថែមអំពីការព្រួយបារម្ភខាង សុខភាពធំៗ 
ដែលទាក់ទងនឹងសមាសធាតុទាំងនេះ។  


